
 مقدمه

 
 دائما ما تختلج المشاعر وتمتزج باحاسيس بداخلنا مبعثرة

 والكل يعبر عنها بموهبته

 منا من يعبر بالرسم

 ومنا من يعبر بالوصف

 ر الشاعر او الشاعرةولكن لتعبي

 يختلف مذاق التعبير

 وانا احاول الاجتهاد بموهبتي المتواضعة

 وكتابي هذا هو

 كم من مشاعري التي اختلجت

 بإحاسيسي  واتمني ان ينال إعجابكم وتقديركم

........................ 

 الاهداء

 

 كما ان لكل شاعر الهام

 للشاعره ايضا وحي

 ذج من طراز البشرنمو

 النادر و الغالي والثمين

 اهدي كتابي هذا الي

 وحي  طيفه الابدي

 ولا المنتهي بداخلي

 مع تحياتي

 رضا ءرجا                                

 يا دنيا فيكي حاجات

 

 يا دنيا فيكي حاجات حلوة

 تدايقوكمان فيكي حاجات 

 وةاوقات اسمعك لحن وغن

 واوقات توجعني بيكي المفارق

 وبتغمرينا لثواني بامل الفرحة

 وبعديها تتوهيني ببحرك الغارق

 بين البنين انتي والطبع فارق

 ليكي بسمعي رنة وطنة وهمسة

 وما بينهم انا فكرة تطويها ذكرى

 



 

8 

 

 

 دايما المك ليه بينا شارق

 وعلي الخدود نهرك للدمع شقق

 اتاري البسمه فيكي صبحت فكرة

 ممكن ترجع وتتكرر بكرةمش 

 هاتي يا دنيا الامل لبابنا طارق

 ما خلاص شبعنا من الحزن الخانق

 اضحكي يا دنيا ورجعي العمر المارق

 

*************************** 

 

 

 

 

 



 

9 

 

 انا والمجهول 

  

 علي المجهول بنادي وجرحي مش عادي

 علي الزمان البادي وكانه مش ميعادي

 هو ليه محدش سمعني

 ني وحدي يعنيوكا

 جوب صوتي عنان السما

 وصراخي عالي انما

 دمعي بالصحاري نما

 يمكن صوتي مش مسموع

 كاتمه جرحي اللي بالضلوع

 والقلب بيه صبح موجوع

 يمكن لصغر سني

 

 



 

11 

 

 

 فاكراني ليهم بغني

 والدمع بعيد عني

 طب ليه محدش سمعني

 وكاني وحدي يعني

 ومين كان يوم بيا اهتم

 لهممانا من يومي اسيرة ا

 لاحس بيا لا خال ولا عم

 ولا فيش بايدي

 غير اكتم صوتي

 واعزف ع عودي

 يمكن حد يسمعني

 وندايا يكون بمعني

 باحبابي يجمعني

 

 



 

11 

 

 

 وابطل اشكي سؤالي

 وارضي كده بحالي

 ويرتاح  بقا بالي

 لو حد يوم يسمعني

 .والفرح بقا ما يسعني 

 

**************** 

  

 

 

 

 

 

 

 



 

12 

 

 لحكايها

 

 حكايه ورا كل باب

 حاره وبيتفى كل 

 فيها بنات وشباب

 كانت الصوابع شمع

 قايده من غير زيت

 وشباب العمر بيضيع

 يوم ورا يوم وشلنا هموم

 لا كليت ولا مليت

 وكان التمن معلوم

 من كتر ما اتذليت

 موته با اغلا سموم

 



 

13 

 

 

 من إللى بقلبى شريت

 كانت تمن لعطاء

 لعمر عاش محروم

 آه منك يادمعه حزينه

 زه تنسيناولامفارقه ولا عاي

 بعنا سنين العمر

 وراحة البال

 زى فرسه بولادها

 بتجرى فى الأدغال

 طعنها كل حبيب

 بأصعب حراب ونبال

 وعشنا بجرحنا

 ما حد سأل فينا

 

 



 

14 

 

 

 وليل صبرنا طال

 بالدمع يكوينا

 

**************** 

 

 

 

 

 

 

 

 

 

 

 



 

15 

 

 مهما كان  

 مهما كان صوتك رنان

 بيشجب الودان

 لازم يكون فيه حنين

 وحبه امل وحنان

 اسمعك واشجي انيني

 واقولك عيد كمان

 المشاعر صامته من سنين

 نايمه بحضن الزمان

 فا بنا البعد الحزين

 صابر علي الحرمان

 ومن الاماني عطشانين

 والاحساس بالامان



 

16 

 

 ومن صدا الصوت الشجين

 يقوم جوانا بركان

 والدنيا والكون شاهدين

 علي ظلم الانسان

 

**************** 

 

 

 

 

 

 

 

 

 



 

17 

 

 

 بتي لا تحزني حبي

 

 ما عاد بيني وبينك من حب لا اظنه يعود

حبيبتي لا داعي للأهات والتنهيد فألان راح العمر من سماءٍ 

 لي يخلف لنا المواعيد

 فلا تحزني على حب هزمته الايام

 اوعلى غرامٍ اطاحت به الاوهام

 لا تبكي على حطام سفينه الابتسام

 لا لن  يفيد حتي الاحلام

الشمس خيوطها والنجوم قد تلاشي بريقها والغد لملمت 

 ماعاد يبقي غير الاحزان

 بدمعها

 فالان قد تركت  الدنيا

 صادقا القلب الي عالم الغريب



 

18 

 

 فأنتظري ان يأتيكي يوما الحبيب

 لتسقيه وتشربي منعبير زهر الرقيب

 بدون خوف او حرمان من

 لفحات اللهيب

 حبيبتي يوما سنلتقي في عالم اخر قريب

 ى بضوء سناء الظلام البعيدفيه يأت

 فلا داعي ان تحزني

 فما عاد الدمع يفيد

 ففي يومٍ قريب موعود

 سنبدأ حياة اخري بصفحه الحب من جديد

 ولن يرحل القمر بعد ليخلف لنا المواعيد

 ...حبيبتي فلا تحزني 

**************** 

 

 



 

19 

 

 باحن  

 

 باحن لأيام زمان

 لما كنت بنت بالضفاير

 مانكنت حاسه بالا

 وكان الفرح بيا طاير

 .....باحن

 للعبه ابويا جبهالي يوم

 او بطبطبة امي عليا

 ومن حنانها كنت اشوف

 كل لون

 باحن لطعم السكر

 في الحلويات وباحن

 للقلب الا مر عليا وفات

 ايام كانت من زمان

 لم الزمن عدا عليها وفات

 باحن لعروستي لما كنت اخدها

 



 

21 

 

 في حضني وانيمها ع مخدتي

 ن لصوره حلوهباح

 رسمتها وانا في مدرستي

 صورة بنت بالضفاير

 شعرها ع كتافها مايل

 وكان بالها خالي

 باحن لأيام زمان كنت حاسه بالامان

 دلوقت كبرت وبقيت ام وجده

 والحياه شدت فيا شده

 وانجلدت وانسلخت والايام

 بيا مده والسنين ع جسمي جلده

 لقيت الزمان

 مبيرجعش لورا ماشي ديما

 مامللأ

 وانا لا حول ليا ولاقوه

 من الم الدنيا قلبي عم يتلوي



 

21 

 

 

 وكأني مش بشر

 ولا كأني بنتمي لحواء

 باحن لايام زمان

 وتخدني الدنيا وتجبني

 وارجع احن لايام زمان

 
**************** 

 

 

 

 

 

 

 



 

22 

 

 يا نفسي

 يا نفسي علميني اعيش ليكي بس

 يا نفسي كفايه طيبة تعبنا بالحياه

يتي ومين بيكي حس نسيتك يا نفسي ياما بالناس حس

 ونسيتي معايا الاه

 لم علي اماني الناس جريت وإيد ليهم الشمس

كنت ليهم الطيبه والعبير يطيب بالهمس يا نفسي علميني 

 اعيش ليكي بس

 يا نفسي توبي واغزلي بأيديكي توبي

 وكفايه الاه بدروبي بصوت ماله حس

 انا يا نفسي كتير حياتي كانت للغير

 الزمن ضاق بيا ورماني للغيرولم 

 لقيت الا شربوا من خيري ما فيهم خير

 واستنتهم كتير يتغيروا

 ويعيدوا ليا الامس

 يا نفسي علميني اعيش ليكي بس

 ياما رويت الا حواليا من حناني

 ما لقيتهم وقت ما فاض بي زماني

 



 

23 

 

 لا يوم راضيتك ع حساب الغير ولا كنت اناني

 لم جيت اعيش ليكي يومين

 ودع احزانيوا

 منعوني ومنعوا من نهاري نور الشمس

 يا نفسي علميني اعيش ليكي بس

 
**************** 

 

 

 

 

 

 

 

 



 

24 

 

 ماشين

 ماشين في طريق بحره غريق

 مااحناش عارفين احنا قدره 

 ولاهو قدرنا

 بيه القلب عليق وناره حريق

 ..والخطاوي شيلانا تمد لمصيرنا 

 والدرب طويل

 ولا فيش فيه رفيق

 ..تحمل عنا اوجاعنا وهمومنا بديق ت

 ما الوحده عذاب

 ولا فيش بأيدنا غير نكمل

 مشوارنا لزماني القلب كان

 .. مطمن ومصدق 

 واخد لبكره

 امل سعيه بالحياه مبدأ

 فيكي يا دنيا راح اعافر واعاند

 

 



 

25 

 

 .. لحد ما تحني ولي ايامك بالفرح تعاود

 وايامك لينا

 وتهدي الفرح..تصفالنا وتهاود

 منا وليها توصلناطارح احلا

 ..عرفين ان رحلتنا بالحياه مش سهله 

 لكن لاجل فيها نعيش

 ..اكيد مستهله

 وبتفرقنا الدنيا السراقه 

 ..فيها نتلاقي  لو يوم

 ويبقي بالقلب مليون حاجه 

 ..وكتير لابتسامتها محتاجه

 دا قلوب للفرح اكيد مشتاقه

 ..لكنها مش بتهدي بتاخد منا وبتعدي 

 دينهونمر بألف م

 والملامح بيها تحزينه

 دمعتنا ببحرو سفينه بتاخدنا



 

26 

 

 

 ..من مينا لمينا 

 لكن في اخر

 الرحله اكيد هترسينا

 ونقابل فيكي يا دنيا امانينا

 

**************** 

 

 

 

 

 

 

 

 

 



 

27 

 

 يا دنيا

 

 يا دنيا برغم حضنك ليا

 انا برضه ضربتي فيكي راح تكون قويه

 عذبي الدم احرقي

 لكن فيكي

 حرقيمش حيكون م

 ولا حيكون ليا فيكي تابوت

 حفضل عايش فيكي لاخر

 نفس وصوت

 مش حقبل اني اكون عايش

 بين الحياه والموت

 ولا حاقبل اكتم جوايا المي بالسكوت

 يا دنيا اجمعي كل الحيل

 



 

28 

 

 

 وضيفي ع الحزن احزان

 اصرخ يا دنيا لكن من الاخر

 حكون انسان اعشق الخير

 واحب الغير واهب حياتي

 ل الا حواليا بأمانلاخويا ولك

 نا انسان عاندي يادنيا

 قوليلي وبيني تاني عيوبي

 والا حواليا خليهم يجرحوا فيا

 انا اصل زي الصخرقويه وعنديه 

 والضربه الاما بتوجعني بتقويني وبتقوي

 بيا عاندي يا دنيا وبيني كمان

 الناس ع معادنهم وازاي عايشين بدون اصول

 عاندي يا دنيا وعرفيني

 

 



 

29 

 

 

 يب ومين عزولمين حب

 مين منهم بيغدر ومين

 بيجي منه العذاب

 مش حقولك حضرب ولا

 حغضب قلبي ديما متحمل

 وحيفضل متحمل

 اصل انا كده طبعي كده

 زي الزهر بيهدي العطر

 ويموت هو انا طبعي كده

 زي الشمع يقيد لجل ينور

 لغيره الطريق ويدبل هو

 وحفضل كده يا دنيا قويه

 حتي لو ملت الدموع عنيه

 

 



 

31 

 

 

 حفضل انسان يهدي الحب

 والامان لكل الا حواليه

 منا بالله قويه عاندي يا دنيا

 

**************** 

 

 

 

 

 

 

 

 

 

 



 

31 

 

 خلف الجدران

 علمتني الدنيا معاني الاحزان

 فجعلتني حبيسه خلف الجدران

 فالها امنت ولا اعطيتها امان

 ولم تحسب يوما فرحي

 اوتسعد تغر ملامحي

 لها دوما ظمأن وبنهرها عطشان

 متني الدنيا ان اهب الاملعل

 لمن حولي كطفل براءته حمل

 احلامه التي لها رسم بيبعوا

 ولون تجسيدها بدون عمل

 وما بقي لها منها اللي الالم

 وراح يشكو مصيره للازمان

 لا نصفته ايامه ولاعرف الحنان

**************** 



 

32 

 

 بناديكي

 من تاني بناديكي يادنيا

 اقفي واسمعيني لو ثانيه

 معايا كلمه عتاب ليكي

 ليه مفرقه فيكي الاحباب

 ضمينا يا دنيا مره تانيه

 وبلاش تسقينا كأس العذاب

 خلاص يا دنيا حلمنا فيكي مات

 فيكي الغلابه صبحوا اموات

 عايشين فيكي يا دنيا

 تايهين في متاهات

 وقلوبنا حزينه والوعد علينا ما فات 

 وكتير ليكي اتألمنا عليكي وع الا فات

 س بيهم والدمعلحد حاس

 مالي عنيهم والجرح قتلهم

 من سكات

 



 

33 

 

 فيكي يا دنيا الغلابه

 واكلهم الديابه وقطر الحياه

 عليهم فات

 صالحي يادنياايامنا وحققي

 لينا احلامنا وهاتي من جديد

 ابتسامنا ونولينا فيكي المراد

 

**************** 

 
 

 

 

 

 

 

 



 

34 

 

 بيحسدوني 

 بيحسدوني علي سواد الشعر

 ..موع العين وما شافوا د

 دا صوت القلب مكتوم من المر 

 فيها الام من سنين  

 من احزاني انا كتبت الشعر

 فيه حبه بكي وحبه انين 

 وسنين شاب الشيب في القلب 

 اكتر من سواد الشعر حزين

 تحبو المظاهر وليكم الظاهر

 لو تعرفوا جوايا قد ايه الحزن دفين 

 .. والدمع اسير 

 ببكيهم من سنين  وجوايا يا ناس دمعتين

 هما هما الدمعتين

 مالت بي امال الفرح 

 وهانت وعشت بصمت محال الجرح 

 



 

35 

 

 ...وبانت دلوقت بتحسدوني ع الحنين 

 طب ياريت تعرفوني انا مين 

 بتحسدوني ع سواد الشعر

 طب قبله قولوي انا كنت فين 

 القسوه كانت لي بيت 

 والاحزان  كانت غيط

 وبين الاتنين عشت الامر 

 .وفو قولي بأبيات الشعروش

 قبل ما تحسدوني ع سواد الشعر

**************** 

 

 

 

 

 

 

 



 

36 

 

 الي متي

 وا لي متي ستظلين عني تسألين

 والشوق منك تكتمين

 وحبك بالقلب كنقش الفراعين

 تعكفين اخفائهوعلي 

 الم يحين وقت فيه تنطقين

 وعن غرامه تتحدثين

 وعما بلب فؤادك لي تبوحين

 لمتي تصمتين

**************** 

 

 

 



 

37 

 

 الصبر 

 قالولي صبرا كصبر ايوب

 قلت لهم انتحب الصبر ومات

 وما بقي لي سوي جرح مكتوب

 بين الضلوع ينزف في ثبات

 وقلبنا مهموم تبوح الاهة بالدروب

 دقاته مكتومه يغلفها السكات

 ودمعه مكلومه في ظلام السراب

 تائها خوفا في زحمه الطرقات

 ع القلوبما بين الحلم وبين ضيا

 وفراق انكتب بدموع في لحظات

 وغربه ملاها الوجع والوجع مسلوب

 .و ذكره لها بالدرب الطويل علامات

 يتسالون

 كثرت اسألتهم من انا اكون

 وما كان مني سوي السكون

 



 

38 

 

 ايها المتسألون الا تدرون من اكون

 انا الدمعه في عتمه الليل المجنون

 انا الحزن الدفين وبأحداق العيون

 ما تتلهف عني كثير تسألونفل

 انا وما ادراكم من انا عنها تتهمسون

 انا شمعتا ذابت في لهيب للأخرون

 وجفت مدامعي شجنا وحزنا بالكون

 انا البؤس العميق وبحرا من تابون

 انا مستقبل مجهول يملائه الظنون

 اليكم عني فأبدا علي لا تتعرفون

 ومازال

 ما زال قلبي هناك يسكن ذات الطرق

 تظرني ويرحل احياناين

 بلا همس فأسمعك قلبي عند المفترق

 نقطه لقاء لعين نشوانا تقول اين الطريق

 والشوك حريق حولي 



 

39 

 

 اري العالم بحجم قلبي وقلمي ينهار عليق والكلمات

 لو قالها الليل لي يوما كصديق

 ما طرقت تلك الابواب لو قالها العمر

 لي ما جفت دموعي بسهد طليق

 ا سأظل فكراك ايها الرفيقلو قلتها عمر

 

**************** 

 

 

 

 

 

 

 

 

 



 

41 

 

 وعدوني 

 وعدوني بالحريه

 ورفرف علم السلام

 فوق ايامي المنتهية

 وعدوني بشمسي الوائم

 تشرق تعلن الانتهاء من الالام

 وعدوني بسحب بهيه

 ممطره تغرقني لحظه الجفاف

 وعدوني بأحلام ورديه

 بس من قسوتهم القويه

 سلامنسيوا يردوا ال

**************** 

 

 

 



 

41 

 

 

 دار الفرقه 

 يا دار الفرقه جاوبيني

 وين الحبايب وحشوني

 من فراقهم الفرح مجافيني

 وبعدهم الزمن بالحزن مستنيني

 يا دار طلتك بينه غريبه

 زرعتي بالقلب تغريبه

 اصبحتي خاويه عجيبه

 انا روحت معك طيبه

 يا دار الاهل والاحباب

 فرحك بقي امل كداب

 اكله التراب دفاكي

 وحيطانك احضان عذاب

 يا دار لفيت بيكي مدار

 جواكي تتحمل الاه المرار

 كان لي فيكي الحب اسرار



 

42 

 

 اصبحتي سجن بإختصار

 لملمي يا دار الذكريات

 ما الحلو فيكي مات

 رحل فرحك من سكانك

 ومن بابك الحزن فات

**************** 

 

 

 
 

 

 

 

 

 

 

 



 

43 

 

 بتبكي 

 بتبكي اه يا صخر علي حالي

 واللي حوليه ما راق لهم احوالي

 العمر مني راح ما له ابالي

 وقد اللي راح ادفع و يرجع الغالي

 يا دنيا هدي من سهد الليالي

 حزينة الدمع وان اتاني الفرح بالي

 ومين مرتاح سوي اللي فكره خالي

 موالي طويل طول سنين احمالي

 فيارب ان ضاقت قلوب  الناس باحوالي

 ت اعلم بحاليفعفوك لا يضيق وان

 

**************** 

 

 



 

44 

 

 محبة رسول الله

 انشدو في محبة رسول الله

 ابيات شعرا تبهج لنا الحياه

 هو خير البريه وما من شفيع

 لنا يوم الحساب الا اياه

 لله وله القلب علي دربه مطيع

 حبيبي يا محمد يابن عبد الله

 بمولده اضاء الوجود بسناءه

 راءالثيا اول من يكشف عنهم 

 القلب يبعثراءعنك باجمل الثناء 

 وهل ناجي الله بالاسراء سوي نجواه

 فزينا السموات لتسعد بشدو لقاه

 رحيم بامته وبالرحمه من ربي مهداه

 هانا لله علي طاعته وجعلنا علي هدا

**************** 



 

45 

 

 القسيه 

 من فرض القسيه 

 اتعلمت البعد عن الناس دهيا

 لا اخ شاري اخوه 

 ف معني للحنيهولا يعر

 اتجنبت اللي ما يسوي

 بحياة كلها قسوة ومفتريه 

 وياللي عن بتحاول تسال 

 انا علي عهدي قويه

 خليك بحالك وخليني باللي فيا

 خيط الوداد من زمن مقطوع والقسوه معديه

 ما تبني جسور فاصلي مقويني 

 ولو جت الدنيا عليا

 طول عمري رغم المحن 

 ارضي بالصبر عافيه

 رواسي الجبال شمخي ك

 



 

46 

 

 بالعلا تشهد بالاصاله ليا

 واسال عني سنين خلت 

 من قبل انحنت لي تحيه

 من الطيبه معدني وعنيده 

 ولا كنت يوم لينه او طريه

 كصخر انا صلبه سواء كنت واحدي

 او كان حوليه

 وده عهدي من زمن عايشه بحالي 

 بعيد عن الاذيه

 وياريت الناس تفهم باحزاني

 دهم مفهوميهتسيبني ويكون عن

**************** 

 

 

 

 

 
 



 

47 

 

 كم انت 

 كم انت قاسي ايها الحزن اقلامنا 

 باتت تكتب دون رغبه منها 

 فأصبحت سطور باهته شاحبه 

 تعلن الانكسار والهزيمه 

 كيف لهذه الاقلام 

 ان تكتب ما هو جميل ؟؟

 وقد فرض الألم سيادته 

 وكيف لهذا الوجه ان يبتسم بصفاء 

 بعد ان اعياه البكا 

 كيف لهذه الجروح الغائره ان تشفي 

 وقد تكررت الطعنات فيها  

 سطور نكتبها بدماء لا بمداد 

 ودموع منهمره قد احدثت اثرها 

 ع وجنات ووجه ذليل 

 كيف كم انت قاسي 

 



 

48 

 

 

 ايها الحزن 

 متي الرحيل

 
**************** 

 

 

 

 

 

 

 

 

 

 

 

 



 

49 

 

 ليه يازمانى 

 ليه يا زمني تجرحني

 بالمحسوس ليه تخده مني

 ومترجعهوش

 بيكفي بالاخلاص

 مددلك ايدي عيني بتبكي

 لم بفتكرك مش بأيدي

 اسألو الايام شايله كتير ذكريات

 وجراح تهد جبال

 مكنش يخطر ع البال

 معرفش ليه يا دنيا

 المر يطلع قسمتي

 ندهوه جميع الاسامي يامه

 الا اسمي قالوا ممنوع

**************** 



 

51 

 

 لليل ويمضي ا

 يمضي النهار ويأتي الليل

 وفي كل يوم تحبي الامال

 وانا في انتظار قطار العمر

 عسي يأتي محملا معه المحال

 والناس تغدو وتعود بأفتقاري

 حين ينفض من حولي الجميع

 ويذهب معهم من العمرالربيع

 وانا هنا جالسه اتذوق الاسي

 والكل عني قد تخلي ونسي

 لفكم بثبت بالانتظار المقب

 وكم مضي العمر بي ثقيل

 ولم تأتي ايامي بشئ جميل

 فطويت بي سنيني باليأس

 حتي بأت علي وشك الرحيل

**************** 

 



 

51 

 

 يلوموا 

 بيلوموا قلبي الطيب

 ليه فيه من الحنان كتير

 ليه هو من الناس قريب

 قولت لأنه اتخلق للخير

 فيه الحب شرق او غرب

 عايش بينبع زهر وعبير

 لسه كتيروجوايا ياما 

 بس الطيبه ليه بتتعيب

 الطيبه بقت عيبه ليه

 كده يا بنأدمين

 والامل صبح مجهول بطول السنين

 لكني بالحب حكمل مهما

 كان الأنين

 ومن جراحي حتعلم

 ولو الالم مين 

 



 

52 

 

 ما المحبه انزرعت 

 بقلبي بساتين بساتين

 وعمر الكره ما زاره ولا كان

 ...من الحاقدين 

**************** 

 

 

 

 

 

 

 

 

 

 

 

 

 



 

53 

 

 تقلانه ليه يا دنيا 

 تقلانه ليه يا دنيا عليا

 متخفي الوجع الا بيا

 سنين شايله ومداريه

 وياما شمتي العوازل فيا

 بعدتي بسمتنا وفرقتي لمتنا

 والفرح ان جه ناحيتنا

 ما يطلع من قسمتنا

 ده نور المحبه انطفي

 بعده ما لقيت بأحضانكم دفا

 ياما يا دنيا عليكي ناديت كفا

 ملقيت  في طبع الناس وفا

 لم الحبيب مني اختفي

 راح مني الهنا وراحه البال والصفا

 يا حب يومه بسنه بعدك

 ما شفت الهنا

 



 

54 

 

 ومين غيرك اكون انا وانت كنت كل المني

 يا بير سعاده ا تردم وسبني في دنيا العدم

 بضرب علي اوتار قلبي الا انهدم

 يا ضارب المزمار اضرب علي اوجاعي

 من اوتار عودك وسيبك

 دي الأهه لحن ساكن ضلوعي

 اضرب بصوت عالي يعدي

 حدودك وحدودي

**************** 

 

 

 

 

 

 

 

 



 

55 

 

 صرخه 

 بصرخ بعزم ما فيا

 يا امه لا اله الا الله

 بعدك يا جمال ماليه

 تحلي بعيني الحياه 

 لهف الايام بعنيه تواجه 

 وتنوح بالاه رحل اغلي 

 ما ليه ترك ذكراه يوتن صداه

 ي العيشه تكون هنيهاذا

 وانا بالدنيا بلاه

 طيفه ليلاتي يناديني 

 اذاي يا ناس انساه

 علي الحلوه والمره 

 اتقسمنا برضاه وجفاه

 دلوقت القلب اتقسم نصين

 نص هنا ونص معاه

 



 

56 

 

 واديني بعدك صبره والقلب

 تعب من قولت الاه

 بصرخ بعزم ما فيا

 يا امه لا اله الا الله

 بعنيه الحياهبعدك يا جمال ما تحلي 

 

**************** 

 

 

 

 

 

 

 

 

 

 



 

57 

 

 مابنساش 

 مبنساش الحق والحق نسيني

 وياما فرحت الهم والهم مدفيني

 وليه يا فرح علي طول مجافيني

 القلب تعب اعطف مره وراضيني

 من يومي فيك والحق دراع يقويني

 بقسي علي نفسي بضعف

 والدمعه مني فيها حق بتكويني

 بحقوق الناس ببص واراضي

 وليه ياحق علي حقي عامل فيها قاضي

 عمري ما كنت في الحق بقول كلام فاضي

 لكن من يومي قليلي منك انا راضي

 لا نسيت الحق والحق نسيني

 وفرحت الهم والهم مبكيني

 وليه يا فرح ديما ديما مجافيني

**************** 

 



 

58 

 

 اضحك يا زمن 

 اضحك يا زمن اضحك

 وطلعلي كمان لسانك

 خيالي يبقي لجامكبكره يا زمن 

 وتبقي في ايدي 

 وابقي انا خيالك 

 اضحك يا زمن اضحك

 وطلعلي كمان لسانك

 بكره ايامي تجيني 

 وانسي من الفرح عنوانك

 وابعتلك طرد فيه كل احزانك

 مش حفقد من الحياه امل

 ولا حشد من المجهول اشجانك

 انا حسيبك تضحك

 وكمان حضحك معاك وعلشانك

 بس العبره الا يضحك

 



 

59 

 

 في الاخر ويبني كيانه بكيانك

 اضحك يا زمن اضحك

 وطلعلي كمان لسانك

 

**************** 

 

 

 

 

 

 

 

 

 

 

 

 

 

 

 

 



 

61 

 

 ليك يا زمان 

 ليك يا زمان برفع الرايه

 تعبت انا من طول الحكايه

 واللعبه وياك صبحت ملل

 ودبلت ملامحي لم انكسرت المرايا

 خلصت فيك كل الحيل

 بيكفي يا زمن

 جريك ورايا

 ت اقلاميداب.

 وايه العمل علي طول عنيد

 وقاسي معايا

 ...ليك يا زمن برفع الرايه

 

**************** 

 



 

61 

 

 اتخنقت

 من الكل انا اتخنقت

 وليه بالاحران غريقت

 هم زاد من العباد

 ودمع مات من سكات

 وبالحياه انا ضيقت

 اتخنقت

 قولت واشتكيت

 ولكن ما يوم بكيت

 لكن من الهموم شريقت

 اتخنقت

 رار بيا فاضالم

 والالم جوايه غاط  

 والعقل مني شاط

 وللفرح انا فرقت

 اتخنقت

 



 

62 

 

 

 من لم الجروح تعبت

 وبواجه وما هربت

 من القريب والبعيد شفت

 روحت ع الابواب طرقت

 اتخنقت

 اتخنقت ومن الخنقه موت

 والالام كتير قسيت ودوبت

 لا حد حس بيه

 والدنيا جايه عليه

 لو غربت او شرقت

 اتخنقت

 ماما تيته بابا

 الكل انا ناديته.  .بابا ماما تيته

 وصوتي ما سمع حد

 وانا لي سوال بجد

 ليه   محدش   سمعني

 



 

63 

 

 

 هوانا بدن بملطه يعني

 بابا بي مش مهتم

 وكاني مش لحم ودم

 ومامي مشغوله بالاهم

 خلاص شيلت الهم

 وتيته تايهه بمواجه

 مره جد ومره هوجه

 يرضيكي كده يا نوجه

 اسكت كده هس

 لعب ولا همس ولا

 طب مين بي يحس

 بدون جذب وشد

 بابا ماما تيته  الكل انا ناديته

 وليه صوتي ما سمع حد

 

**************** 

 



 

64 

 

 بيسالوا 

 بيسالوا بهمس مسكون يملاه الانيين

 من امتي للشعر انتي به من المحطين

 وهل بنبض السكوت لحرفه تجدين

 ام اني تعلمته بحزني علي الراحلين

 الشعر قوت الحزين فجوبتهم ان

 بمجاعة الايام وحرمان السنين

 فانا يا هذا ابعد ان تنالني الايدين

 انا الكبرياء وشموخ النهار مضئين

 بين بساتين النساء للوفاء مخلصين

 يا ما علينا المعاني تفوت بالحنين

 وتاره تفوت بالاشجان فتمهل دمعتين

 وياما الكلمه تحي الموت وتحرك الساكنين

 سبه امان بدرب السالكينبزمن نح

 لاتتعشم بواهم الوصال لتكون من الواهمين

 لا احنا برقبة حد ولا امانه محملين

 



 

65 

 

 

 وما بين الشرق والغرب لي ضائين

 ضيا سند وضياءيمنع العوزه للئمين

 هما لي بالحياه عون يحرسهم من العين

 فلا تتدعي اللي مافيك يا مسكين

 وبيراعنا بفضله الله رب العالمين

 
**************** 

 

 

 

 

 

 

 

 

 

 

 

 

 

 



 

66 

 

 البنيه الصغيره 

 حلوه البنيه الصغيره

 لها بالقلب طله حلوه

 لايقه عليها  الطفيره

 دلوعه وبدلعها لايقه

 شبهي هي كتير اموره

 بالاسم هي غرام

 ومالها بعيوني مثال

 بتقلد تيته تمام

 ورقته يا ناس محال

 بضحكه حلوه جنان

 تخطف القلب اوام

 قه وحنانبراتها ر

 اموره هي بالصوره

 



 

67 

 

 عفريته هي وشقيه

 خلتني ابقي جده

 وليها بغني غنوه

 وعيني عليه برده

 حبيبت قلبي بشده

 كلمتها  عندي منصوره

 لانها جميله وشطوره

 تشوفها برقة القطه

 وعليها حتة نطه

 واه لو شبطت شبطه

 تلقيها قمطت قمطه

 غرام شقيه واموره

 تسعد بالفرحه قلب جدو

 الجنه لنا يكون عبورهلم من 

 يتباهي طبعا مين قدو

 ماانتي كنتي روحو وكل حبايبو



 

68 

 

 يارب نشوفها دكتوره

 بحياتها فرحانه مسروره

 ياجنة الله يا اجمل عصفور

 غرام قلب تيته وفرحة جدو

 

**************** 

 

 

 

 

 

 

 

 

 

 

 

 



 

69 

 

 عن الحزن اكتب 

 مش شرط لما عن الحزن اكتب

 بحروف وخط يكون الحزن فيا

 شرط لما في همسة عتب مش

 يكون حط الهم ورسم دمعه بعنيا

 انا لو الم بي مد وشبك ونصب

 جوايه له الف حد وما يبان عليا

 ما احتاجت يوم لحد ولو كنت لهب

 ايدي انا عن جد هي الل تطبطب عليا

 واسمع يا زمان  افعالك مالها لي

 حدب

 مها تلين وتمط انا من القوه قويا

 ما ليا ليا وفر عليك الجهد وسيب

 يازمن بينا البعد ومن شر ما وثب

 ومن امتي يا زمن البؤس تمطر  حنيه

 انا عليك نار تشد وهتكون انت الحطب

 



 

71 

 

 

 يا زمن بينا شط كتير مالح المايه

 و ازاي اللي انهد امتد اليه بالنسب

 شطر في شعري انخط كتبته باديا

 

**************** 

 

 

 

 

 

 

 

 

 

 

 

 

 



 

71 

 

 ملاتك يانيا 

 انيا وما عشتك ثانيهملاتك ي

 ومين اتهني او حسك جنه

 دانا يا دنيا بهمي فيك بتحني

 خدي الجاه وخدي كمان المال

 خدي الجمل وعليه كل الاحمال

 منش طلبه منك غير راحة البال

 لا بيك شكلي ولا حلتي مشاكلي

 وخزنك لي يا دنيا تعبالي عقلي

 وكانك لي يا دنيا جاايه تتشكلي

 غواتك او هويتكانا ملاتك ولا يوم 

 كسرتي طهري لا ناديتك ولا اذيتك

 حزنك شعري وما اخد مع اني اديتك

 كرهت فيك القسوه با دنيا ما تسوي

 ساده زاي القهوه دايما عليه تقوي

 كرهه فيكي الاه ولدمعي استهوي

 



 

72 

 

 

 منك هعلن انسحابي ولي اسبابي

 اولها الاه بعذابي وتانيها اغترابي

 ابيخلاص بالحزن ما تعمليش حس

 عليكي و الايام انا بعلن بجدتمردي

 وخلاصة الكلام وليكي وهو تعهدي

 هبدء بالسلام انشر راحيق ورداتي

 
**************** 

 

 

 

 

 

 

 

 

 

 



 

73 

 

 كفي بالحب

  

 كفي بالحب يا قلبي ونجواه

 سهدا ليلا وبالنهار شدواه

 

 فكم تهتز المشاعر نحواه

 حين يطل طيفه وهواه

 

 الحب كأس سم سويا شربناه

 فصار سمك بشرياني لولاه

 

 وضعف القلب وفقد قواه

 فأبت جحافل السقم تنساه

 

 فكم تضرعت باكيا بداعوه



 

74 

 

 

 ان اشفي من داء الحب ومثواه

 

 فما زاد تضرعي 

 الا بلاء بمبتلاه

 

**************** 

 

 

 

 

 

 

 

 

 

 

 



 

75 

 

 

 انا ا لقصيده

 .......انا ا لقصيده 

 عصماء أنا بلا خطئه

 

 لوني الحروف وملامحي

 بعيده صماء ودمعتي برا ئه

 

 مصتعصيه علي الشعراء

 عنيده خرساء وتعبيراتي مضئيه

 

 امنح للجم السعاده لكنني شهيده

 انا في الدوا وين قصيده

 تلهمني الا عين وتهمسلي

 وبتنهيده وتتخذني العواطف صد يقه

 همسي حروف وتعبيراتي شديده

 



 

76 

 

 

 الا تعرفوني انا القصيده

 

 هموتتعذي عليا العقول من

 من بات مسرورا ومنهم

 من بات شريدا

 

**************** 

 

 

 
 

 

 

 

 

 

 

 

 

 

 



 

77 

 

 بالود كنت احبه 

 بالود كنت احبه والقلب يذهب لحده

 كل مأ زيد في قربي يزيد هو في صده

 وكنت للسعاده عالوجه أزور واخفي عنده

 

 واحاول بالابتسام ارسم واعبر

 وجرت السنين بنا ري

 ايام وراها شهور

 

 بلقي منه الصدودوانا 

 لهب تحرق الصدور

 

 والظروف تعدي وتدور

 وانا فيها بدور

 



 

78 

 

 

 وبعد الجفي كتبت

 حضوره غياب بسطور

 

 وما بقي لي غير

 اني أعيش بقلبي المكسور

 

 ولو لغيرو قال شوقي

 لا لوم بالهوي معذور

 
**************** 

 

 

 

 

 

 



 

79 

 

 بعنا عمرنا 

 بعنا عمرنا بأرخص تمن

 لأ يأتمن وسلمنا قلوبنا لمن

 

 وعلي ايديهم شوفنا المحن

 ومن قسوتهم هجرنا السكن

 

 كفايه يا دنيا الم وشجن

 و املي من كاسي فرح

 

 يا زمن خلاص دوبت

 والقلب اتمحن

 والعمر راح

 والعود واهن

**************** 



 

81 

 

 دايمه يا دنيا 

 دايمه يا دنيا دايما لينا

 وبوجعك دايما ليه تجينا

 

 ينومن مينا لمينا تايه

 بدمعات تحزينه ومش بايدينا

 

 ومين في غربتنا بيسال علينا

 كتير يا دنيا ليكي حكينا

 ومن قسوتك ولا يوم شكينا

 

 وفين يا دنيا فرحك فين

 وليه وخدانا  ترمينا للسنين

 وفيكي غصب احنا ماشيين

 وعلي جفاكي مش قادرين

 طب علي شطك يوم رسينا

 



 

81 

 

 

 ياللي الكل فيكي جاي علينا

 

 نيا لينا ولا بتراضينادايمه يا د

 بعدينا عن اغلي ما فينا

 

 ومنسيانا حتي احبابنا واهلينا

 خفي يا دنيا وارحمي دمع عنينا

 

 دفرحنا فيكي ابسط امانينا

 دايمه يا دنيا دايمه لينا

 اعطفي يوم وتعالي صلحينا

 

**************** 

 

 

 

 



 

82 

 

 انا مين 

 ياللي بتسال انا مين

 راح ارد انا بكلمتين

 

 لك سوالينبس لي 

 انت فرح ولا الدمع الحزين

 جربت يوم الحنين

 

 للناس لك نسيت

 بالخير انت فاكرهم

 وهما لجميلك نكرين

 

 وبقاسهم دايما يدسوك

 جربت مره عنهم تشيل

 الهم ومرار سنين

 وتدوق معهم الذل

 وخداعهم سر مخبيين

 

 ياكلوا من خيرك ويطعنوك

 

 جربت انك كل ما تفرح

 وتلقي في الفرح مطرح

 بتلقي ايدين بتجرح

 وبهمك يسبوك تسرح

 

 ويزيدو بغدرهم ويبعوك

 

 عرفت ياللي بتسال انا مين

 انا بحر دمع وبحر من التنين

 شفت كتير من الناس والسنيين

**************** 

 
 

 

 



 

84 

 

 انا اتغيرت 
 

 خلاص انا اتغيرت

 وعلي قلبي قدرت

 

 وعرفت اقسي

 وقدر فكري ينسي

 

 ومن المجهول انا رجعت

 شفت انا اتعلمتعلي ما 

 

 اتعلمت اعيش لنفسي بس

 اتعلمت بالمي ودمعي احس

 

 ياما بلا مقابل اديت

 والا اخدو ما تمر فيهم



 

85 

 

 

 يا ما عنهم دمعي داريت

 دول كان دمعي بيرويهم

 

 خلاص قلبي اتعلم

 وبطل عليكم يتالم

**************** 

 

 

 

 

 

 

 

 

 



 

86 

 

 يا قاضي 

 
 يا قاضي جيتك اشتكيلك

 لكودمعي بالعين  يحكي

 من بدايه الحكايه يرويلك

 

 البدايه كانت حلم شايلاه

 اتمنيته اول ما جيت الحياه

 حلم بسيط كبرت جواه

 

 حلم كان هو القي راحة البال

 بامل الفرح بنيت لي بالدنيا امال

 وما كنتش اعرف ان الحلم محال

 

 اقرب ما ليا شنقوا الورد فيا

 وايه اهديهم مابقاش حنية



 

87 

 

 رحةهنيةاستكترو للياليا بف

 

 احياها بعد عمر بالحزن فات

 بكوا عنيا علي الاتي والذكريات

 

 مهما ليك يا قاضي شكيت

 او حتي بدمعي بكيت

 الحزن من يومي صبح لي بيت

 

 برغم الالم برسم علي الملامح بسمايه

 يا قاضي القلب صبح فاضي

 رضيت بالقهر سكن

 ليه يا قاضي هو مش راضي

 

 برغم قدر المحن

 عامر  قلبي بالخير



 

88 

 

 لكن الزمن بالخطف كان ماهر

 خطف من العمر وقتل جوايه المشاعر

 ولا عمره كان بي شاعر

 

 اكتب يا قاضي الحكايه من البدايه

 وسيب للزمن وضع النهايه

 

 ادي اللي كان  من الالم الزمان

 لما بقسوته هان عليه احساسي بالامان

 

 سمع يا قاضي قصتي للناس

 ضعت بعالم بلا اخلاص

 

 لي حواليا جم بظلمهم علياوال

 الدنيا هي بعنيا ما لها احساسي

 



 

89 

 

 احكي يا قاضي عني بالحاضر والماضي

 من بظلمه كان بادي انا ولا الزمن

 ولا اصبح ظلمي يا قاضي عادي

 

**************** 

 

 

 

 

 

 

 

 

 

 

 

 

 



 

91 

 

 

 ومر زماني 

 ومر زماني علي احزاني

 لما عليه بالفراق فرض

 

 والذكرى اماني قتلاني

 ماضي فكري فيه شردب

 

 وصور بيه كانت جمعاني

 وجامعه معانا حب قضي

 

 وملامح الصورة وحشاني

 لما الدفا منها راح وفرض

 

 فين في الصورة انا عنواني

 خلاص عليه ومنه العوض

 الصورة برواز مل المعاني

 وبات الامل بالقلب مرض

 

 بحكايه لها الزمن عني سرد

 وكتب بايده الحزن شجونى

 عمري كمان اقترض ومن ايام



 

91 

 

 

 سنين صبر طولها اعياني

 حكم الزمن بمحو قلب انقرض

 

 خلاص عليه ومنه العوض

 رضيت بغيابه تعيش وحداني

 

 ولو الزمن من تاني لفرحي جرد

 علي الذكره باقيه علي احزاني

**************** 

 

 

 

 

 

 

 

 

 



 

92 

 

 دايمه 

 نايمه يا دنيا دايما لينا

 وبوجعك دايما ليه تجينا

 

 تايهينومن مينا لمينا 

 بدمعات تحزينه ومش بايدينا

 

 ومين في غربتنا بيسال علينا

 كتير يا دنيا ليكي حكينا

 ومن قسوتك ولا يوم شكينا

 

 وفين يا دنيا فرحك فين

 وليه وخدانا  ترمينا للسنين

 

 وفيكي غصب احنا ماشيين

 وعلي جفاكي مش قادرين

 طب علي شطك يوم رسينا

 ياللي الكل فيكي جاي علينا

 

 يا دنيا لينا ولا بتراضينا دايمه

 بعدينا عن اغلي ما فينا

 



 

93 

 

 ومنسيانا حتي احبابنا واهلينا

 خفي يا دنيا وارحمي دمع عنينا

 

 دفرحنا فيكي ابسط امانينا

 دايمه يا دنيا دايمه لينا

 اعطفي يوم وتعالي صلحينا

 

**************** 

 

 

 

 

 

 

 

 

 

 

 

 

 



 

94 

 

 الفهرس

 
                                     3                                                    مقدمة   

 5                                                    الإهداء  

 7                  فيكس حكايات                  يادنيا   

          9                                            والمجهول  أنا  

   12                                       الحكاية  

 15كان                                      مهما  

 17                            لاتحزني  حبيبي  

 21                                         باحن   

 22                                       يانفسي   

 27                                        ماشين   

 27                                          يادنيا  

 31            لجدران                    اخلف  

 32                                       بناديكي  

 34                                    بيحسدوني  

 36                                     متى؟ إلى  

 37                                       الصبر   

 



 

95 

 

 41                                        وعدوني 

 41                                الفرقة       دار 

 43                                            بتبكي 

 44رسول الله                                 محبة 

 45                                            القسية 

 47    أنت                                        كم 

 49                                        يازمانليه 

 61                                           اتخنقت 

 64                                           بيسألوا 

                66                                  الصغيرة  البنية

 69          لحزن أكتب                      اعن 

 

 

 



 

96 

 

 71يادنيا                                      تك ملا

 73بالحب                                       كفى 

 75القصيدة                                       انا 

 77   كنت احبه                               بالود 

 79               عمرنا                        بعنا 

 81يادنيا                                        دايما 

 82مين؟                                           أنا 

 84              اتغيرت                          أنا 

 86                                           ياقاضي 

 91                                    زماني   ومر 

 92                                              دايمة 

 93                                           الفهرس 

 
********************************************************************** 

 تحياتمع   

 رضارجاء الشاعرة 

 مع تحيات دار الحسيني للطباعة والنشر والتوزيع

 عبد القادر الحسيني

 محمد عبد القادر الحسيني

 عصام عبد القادر

 حسام الدين عبد القادر الحسيني

 الدكتور حسام عقل                الدكتور على جاد الحق

 الدكتورلطفي سيد صالح        الدكتور بسيم عبد العظيم

 الشاعر عادل عبدالموجود


